
Aanar kååʹddest iʹlmmtet ooccâmnalla täid viiʹrjid da tååimaid: 
 
Meäʹrteʹmes ääiǥas 1.8.2022 ääʹljeeʹl: 

 

1. Aaunâsuʹčteeʹl, mättʼtemaunnsen ruõccǩiõll. Tuâjjpäiʹǩǩen reâuggkõõsk äʹlǧǧem poodd Âʹvvel 

vuâđđmättʼtõõzz škooul. Sääʹmǩiõl silttõõzz ǩiõččât ooccja ouddõssân. Veeʹrjest lij kuuđ 

määnpââʹj ǩiččlõddâmäiʹǧǧ. 

2. Aaunâsuʹčteeʹl, mättʼtemaunnsen matematikk, fysikk da kemia. Tuâjjpäiʹǩǩen reâuggkõõsk 
äʹlǧǧem poodd Âʹvvel vuâđđmättʼtõõzz škooul. Sääʹmǩiõl silttõõzz ǩiõččât ooccja ouddõssân. 
Veeʹrjest lij kuuđ määnpââʹj ǩiččlõddâmäiʹǧǧ. 
 

3. Oʹđđest ooccâmnalla: Čiâssuʹčteeʹl tâʹvvsääʹmǩiõllsaž aaunâsmättʼtõs. Mättʼtemaunnsen 
jieʹnnǩiõll da ǩeerjlažvuõtt, tâʹvvsääʹmǩiõll, tâʹvvsääʹmǩiõll A2-mättmieʹrr da historia. 
Mättʼtemnalla vuäiʹtte leeʹd jeeʹres vuâđđmättʼtõõzz mättaunnâz še. Mättʼtõõzz čõõđtet vueʹzzi 
õhttõsklassmättʼtõssân. Tuâjjpäiʹǩǩen reâuggkõõsk äʹlǧǧem poodd Âʹvvel vuâđđmättʼtõõzz 
škooul. Jeät vuåittu täʹǩǩeed, što mättʼtemõõlǥtemvuõtt teâuddai. Veeʹrjest lij kuuđ määnpââʹj 
ǩiččlõddâmäiʹǧǧ. 
 

4. Oʹđđest ooccâmnalla: Čiâssuʹčteeʹl aaunâsmättʼtõs, mättʼtemaunnsen aanarsääʹmǩiõll A2-
mättmieʹrr. Mättʼtõs vuâđđškooulâst da lookkjiškooulâst. Tuâjjpäiʹǩǩen reâuggkõõsk äʹlǧǧem 
poodd Âʹvvel vuâđđmättʼtõõzz škooul. Mättʼtemõõlǥtemvuõđ teâuddjummuž jeät vuåittu 
täʹǩǩeed. Veeʹrjest jääʹǩǩtet kuuđ määnpââʹj ǩiččlõddâmääiʹj. 

 
 
Mieʹrrääiǥas 
  
Äigga 1.8.2022-31.7.2023 
 
1. Oʹđđest ooccâmnalla: Klassuʹčteeʹl, mättʼtemǩiõllân aanarsääʹmǩiõll, tuâjjpäiʹǩǩen Aanar 

škooul. Oudd- da alggmättʼtõõzz määttaid ǩiõččât ooccja ouddõssân. Veeʹrjest lij neellj 
määnpââʹj ǩiččlõddâmäiʹǧǧ. 
 

2. Oʹđđest ooccâmnalla: Lääʹddǩiõll nuʹbben ǩiõllân -uʹčteeʹl, tuâjjpäiʹǩǩen Aanar škooul. 
Mättʼtemnalla lie še jeeʹres vuâđđmättʼtõõzz mättaunnâz. Veeʹrjest lij neellj määnpââʹj 
ǩiččlõddâmäiʹǧǧ.  

 
3. Oudduʹčteeʹl, mättʼtemǩiõllân tâʹvvsääʹmǩiõll, tuâjjpäiʹǩǩen Aanar škooul. Ouddõssân ǩiõččât 

harjjnummuž oudd- da alggmättʼtõʹsse. Mättʼtõs vuäitt leeʹd še jeeʹres klasstaaʹzzin. Veeʹrjest lij 
neellj määnpââʹj ǩiččlõddâmäiʹǧǧ. 

 
4. Oʹđđest ooccâmnalla: veiddsõs-suârggsaž spesiaaluʹčteeʹl, tuâjjpäiʹǩǩen reâuggkõõsk äʹlǧǧem 

poodd Čeʹvetjääuʹr škooul. Mättʼtemnalla lie še vuâđđmättʼtõõzz mättaunnâz. Veʹrǧǧ lij 
õhttnažškooulâst. Sääʹmǩiõl silttõõzz ǩiõččât ooccja ouddõssân. Reâuggkõõskâst lij viiđ 
määnpââʹj ǩiččlõddâmäiʹǧǧ. 

 

Äigga 15.8.2022 - 4.6.2023 
 
1. Klassuʹčteeʹl mättʼtõõttâmluõvâsvuõđ sâjjsažvuõtt, tuâjjpäiʹǩǩen Aanar škooul. Ouddõssân 

ǩiõččât harjjnummuž oudd- da alggmättʼtõʹsse di õhttõsklassmättʼtõʹsse. Mättʼtõs vuäitt leeʹd še 

jeeʹres klasstaaʹzzin. Sääʹmǩiõl silttõõzz ǩiõččât ooccja ouddõssân. Veeʹrjest lij neellj määnpââʹj 
ǩiččlõddâmäiʹǧǧ. 

 
 
Ââʹntemkaiʹbbjõõzz lie asetõõzz (986/1998) meâldla.  
 
Päʹlǩǩõs meäʹrtââvv kååddlaž mättʼtemtuâjjlažkååʹdd veʹrǧǧ- da tuâjjmäinnsuåppmõõžž mieʹldd. 
Lââʹssen kåʹdd mähss ååʹn põõšši veeʹrjtuõʹllʼjeeʹjid 3 % Aanar-lââʹzz.  
 
Viiʹrjin, koin lij mättʼtemǩiõllân aanar-, nuõrtt- leʹbe tâʹvvsääʹmǩiõll, ââʹntemkaiʹbbjõssân lij lââʹssen 
ääʹššvuäzzlaž sääʹmǩiõl silttõs. Teʹl ǩiõččât ouddõssân, jõs ooccjest lij čuäʹjted måtam vueʹlnn 
åårrai ǩiõllsilttõõzz čuäʹjteei määttain leʹbe ǩiõllsilttõõzz čuäʹjteei tuõđštõõzzin:  

 mättʼtõõttâm väʹlddaunnsen sääʹmǩiõl (tuʹtǩǩõstuõđštõs määttain) 

 čõõđtam pååđ, veeidasvuõđâz peäʹlnn 60 mättceäkkaz määttaid sääʹmǩiõlâst (vuâđđ- da 
aaunâsmäätt) 

 mättʼtõõttâm sääʹmǩiõl lookkjiškooulâst jieʹnnǩiõllân da ǩeeʹrjtam tõn 
pâʹjjmättʼtõõttiǩeeʹrjtõõzzin da vuäǯǯam tõʹst ärvvsääʹnnen uuʹccmõsân cum laude 
approbatuur (tuõđštõõzz) 

 mättʼtõõttâm sääʹmǩiõl veeʹres ǩiõllân vuâđđmättʼtõõzzâst da/leʹbe lookkjiškooulâst da suʹst 
lie ǩiõlltuʹtǩǩõõzz pââimõs ärvvsääʹn vaʹstteei teâđ da silttõõzz (pååđ ciâlkâlm 
universiteeʹttest, õllškooulâst leʹbe jeeʹres snäätnas vueʹsspeäʹlest) 

 maainast sääʹmǩiõl jieʹnnǩiõllân da suʹst lij riʹjttjeei sääʹmǩiõl ǩeerjlaž silttõs (pååđ ciâlkâlm 
universiteeʹttest leʹbe jeeʹres snäätnas vueʹsspeäʹlest) 

 
 
Škoouljååttmõõžž oʹhjjeei tååim 
 
Meäʹrteʹmes ääiǥas 1.8.2022 ääʹljeeʹl: 
 
1. Škoouljååttmõõžž oʹhjjeei. Tuâjjpäiʹǩǩen reâuggkõõsk äʹlǧǧem poodd Aanar škooul. Tuâjj âânn 

seʹst nuʹtt škoouljååttmõõžž oʹhjjeei ko še jeäʹǩǩespeiʹvvoʹhjjeei tuâjaid. Sääʹmǩiõl silttõõzz 
ǩiõččât ooccja jeäʹrab ouddõssân. Reâuggkõõskâst lij kuuđ määnpââʹj ǩiččlõddâmäiʹǧǧ.   

 
Mieʹrräiggsânji 1.8.2022-11.6.2023: 
 
1. Oʹđđest ooccâmnalla: Škoouljååttmõõžž oʹhjjeei. Kaiʹbbjõssân aanarsääʹmǩiõl silttõs. 

Tuâjjpäiʹǩǩen reâuggkõõsk äʹlǧǧem poodd Aanar škooul. Tuâjj âânn seʹst nuʹtt 
škoouljååttmõõžž oʹhjjeei ko še jeäʹǩǩespeiʹvvoʹhjjeei tuâjaid. Reâuggkõõskâst lij neellj 
määnpââʹj ǩiččlõddâmäiʹǧǧ. 

 
 
Ââʹntemkaiʹbbjõssân lij tuõjju suåvldeei ämmtallaš vuâđđtuʹtǩǩõs leʹbe ääiʹjab škooultässʼsaž 
ämmtallaš tuʹtǩǩõs leʹbe ämmat-tuʹtǩǩõs leʹbe spesiaalämmat-tuʹtǩǩõs. Kooumpuärddsaž tuärjjõõzz 
tobddmõõžž ǩiõččât ooccja ouddõssân. Päʹlǩǩõs meäʹrtââvv kååddlaž veʹrǧǧ- da 
tuâjjmäinnsuåppmõõžž mieʹldd.   
 
Liâđǥlaž ooccmõõžžid viiʹrjid da tååimaid, koid âlgg õhtteed ââʹntemvuõđ čuäʹjteei tuõđštõõzzid da 
nõmmǩeʹrjjväʹlddõõǥǥ leʹbe merittloǥstõõǥǥ, tååimtet addrõõzzâst http://www.kuntarekry.fi/, koʹst lij 
iʹlmmtum še ooccmõõžži mieʹrräiʹǧǧ. 
 
Vergga leʹbe toimmu vaʹlljuum âlgg tååimted škooul rehtooʹre tiõrvâsvuõtt-tuõđštõõzz di lääʹjj 
(504/2002) meâldlaž reäʹǩǩõsrekisterväʹlddõõǥǥ mââimõsân 30 peeiʹv ǩeeʹjjest 
vaʹlljeemtuʹmmstõõǥǥ teâttanvuäǯǯmest.  
 

http://www.kuntarekry.fi/

Teâđstõõllmõõžž:   
- Âʹvvel vueʹlltääʹzz škooul rehtor Pirkko Olli, teʹl. 040 024 3721  
- Aanar škooul rehtor Marja Seilonen, teʹl. 040 023 2662 
- Čeʹvetjääuʹr škooul rehtor Johanna Nieminen, teʹl. 040 154 7220 
- Âʹvvel pââibužškooul škooul rehtor da Âʹvvel lookkjiškooul rehtor, Ulla Hynönen, teʹl. 040 

561 1357 
- Čuõvtemjååʹđteei Ilkka Korhonen, teʹl. 0400 131 231 

 
 
 
Ilkka Korhonen 
čuõvtemjååʹđteei 
 
Ilmoitus julkaistaan kokonaisuudessaan kunnan kotisivuilla www.inari.fi ja http://www.kuntarekry.fi 
Almottâs almostittoo tievâslâžžân kieldâ päikkisiijđoin www.inari.fi já http://www.kuntarekry.fi 
Almmuhus almmustahttojuvvo ollásit gieldda ruoktosiidduin www.inari.fi ja http://www.kuntarekry.fi 
Iʹlmmtõõzz õlmstââʹttet obbvuõđstes kååʹdd dommseeidain www.inari.fi da http://www.kuntarekry.fi 

